
"Атамекен-Агро" ЖШС 2004 жылы құрылған. Қазіргі уақытта майлы 

және астық дақылдарын өсірумен қатар,  астық дақылдарының жаңа 
сорттарын игеріп, топырақ құнарлығын сақтау және оған қажетті заттарды 
тиімді пайдалану мақсатында жоғары техникалық  машиналармен жұмыс 
жасауда. Сонымен қатар жеміс көкөністік бригадалар, картопты күтіп баптау 
және жинау жұмыстарын жүргізуге арналған Grimme маркалы техникалық 
машиналар паркімен қамтамасыз етілген. Қазіргі таңда Атамекен-Агро-Есіл 
ЖШС әлемдік деңгейде көрініс тапқан John Deere, Buhler, Case, Morris, 
Brandt, FlexiCoil секілді техникаларды пайдаланады.  

Шаруашылық орналасқан аумақтың климаты шүғыл континенталды, 
қысы суық, қары аз (20 см), жазы жылы, құрғақ. Қаңтардың орташа 
температурасы –17 – 18°С, шілденікі 19 – 21°С. Жауын-шашынның жылдық 
орташа мөлшері 300 – 350 мм. Атамекен Агро метеопунктінің деректері 
шашын мөлшері шілде айында жауған жауын-шашын мөлшері 127,7 мм 
құрайды. Ең аз жауын-шашын қыркүйек айында жауады, яғни 11мм 
шамасында көрсетеді. 

Қазіргі уақытта ең негізгі мәселе арамшөптермен танаптардың 
ластануы. Шаруашылықтың танаптарында көбінесе кездесетін көп жылдық 
қос жарнақты арамшөптер. Мысалы, дала шырмауығы ( Convolvolus arvensis 
L.), егістік қалуені (Cirsium arvense L. Scop), жатаған бидайық (Elytrigia 
repens L.); аз жылдық қос жарнақтылар гүлтәжі, дара жарнақты қара сұлы 
( Avena fatua) кездеседі. Олармен куресу көбінесе кешенді түрінде 
жургізіледі. Егінді себер алдында арамшөптерге қарсы жаппай күресетін 
гербицидттерді, мысалы, Раундап экстра 1л/га мен Прогресс 0,4 л/га екеуінің 
қоспасын қолданады. Вегетация бойы 1-2 реттей тандаулыг ербицидтермен, 
мысалы, Топик, 0,5 Диален Супер, Димилин препараттарын қолданады.  

Шаруашылықта таза органикалық өнімдерді алу үшін шаруашылықта 
алдын алу және агротехникалық шараларды кешенді қолдану қажет [1].  Бұл 
жұмыстарды үздіксіз жургізген жөн. Органикалық өнімді алу үшін 3 жылдай 
аралық ауысу кезен қажет және арамшөптермен биологиялық куресу 
шараларын іздестіру керек. 

